
PENGENALAN

• Metafora, kiasan atau idiom sering digunakan dalam komunikasi atau aktiviti berbahasa
sama ada secara lisan atau tulisan untuk menyampaikan makna implisit (tersirat) di
sebalik penyampaian makna secara literal (tersurat).

• Metafora berasal daripada kata Greek, “metaphora” yang bererti “memindahkan”, iaitu
meta “di atas” dan phrein “membawa” (Hawkers. T, 1972).

• Makna tersirat yang terkandung dalam metafora menjadikan bahasa Melayu itu sangat
istimewa. Ungkapan metafora seperti peribahasa, pantun dan pelbagai lagi memerlukan
penelitian yang mendalam untuk mentafsirnya bagi mendapatkan makna sebenar yang
cuba disampaikan. (Nor Hashimah Jalaluddin, 2014).



• Swettenham (1895, 2016) telah memerihalkan orang Melayu sebagai manusia yang
petah bercakap, berkata-kata dengan kiasan dan ibarat, suka menggunakan peribahasa
dan kata-kata pujangga, suka melawak dan sangat gemar dengan jenaka. Ini
menunjukkan bahawa, masyarakat Melayu sering menggunakan metafora dalam
komunikasi mereka sejak dahulu lagi dan kemahiran menggunakan metafora dan
memahaminya perlu diteruskan oleh generasi kini sebagai cerminan emosi, pemikiran
dan jati diri bangsa.

• Kertas kerja ini membincangkan penggunaan metafora serta makna metafora, khususnya
dalam bahasa Melayu yang dipaparkan dalam teks tradisional Melayu, karya tokoh
Melayu tersohor, gurindam, pantun dan data korpus kontemporari.

• Analisis dan perbincangan berlandaskan ilmu semantik (kajian makna), pragmatik (kajian
makna berdasarkan konteks penggunannya) dan linguistik kognitif (pendekatan kajian
terhadap bahasa yang berkaitan erat dengan mekanisme kognitif manusia dan
berdasarkan pengalaman badaniah).

• Proses penginterpretasian makna dalam kognisi manusia seharusnya melibatkan proses
pemetaan dua domain (domain konkrit dan domain abstrak) serta proses membuat
andaian dan kesimpulan secara pragmatik.



METAFORA MELAYU

• Za’ba (2003) mentakrifkan metafora Melayu sebagai peribahasa yang menyebutkan
sesuatu maksud dengan diumpamakan atau dikiaskan kepada sesuatu perkara lain dan
mempunyai makna dua lapis.

• Makna lapisan pertama mengadungi makna yang harfiah, manakala makna dilapisan
kedua membawa makna metafora.

• Dengan kata lain, metafora merujuk kepada pemakaian kata-kata yang menyatakan
sesuatu makna atau maksud yang lain daripada makna biasa atau makna sebenar
perkataan yang berkenaan atau sebagai perbandingan dan kiasan.



• Proses mental yang asas dalam pembentukan metafora Melayu ialah proses analogi atau
perbandingan dan perumpamaan (Hassan Ahmad, 20017).

• Metafora daripada perspektif linguistik kognitif boleh dibahagikan kepada dua bentuk iaitu
metafora konvensional dan metafora linguistik.

• Proses pemetaan dua domain atau pemetaan projeksi semasa pembinaan dan
pemahaman makna metafora ini menghasilkan metafora konseptual.

Metafora Konvensional

• Metafora konvensional dalam konteks Melayu merujuk kepada beberapa jenis, seperti
metafora yang dibina melalui perumpamaan atau perbandingan, analogi, simpulan
bahasa, peribahasa, pepatah, bahasa kiasan dan sindiran, bidalan, tamsil, ibarat,
metonimi serta personifikasi.

• Metafora konvensional ini biasanya telah didokumentasikan secara rasmi melalui kamus
yang berwibawa dan diguna pakai secara meluas oleh penutur bahasa tersebut.

• Metafora konvensional juga dikenali sebagai metafora mati (dead metaphor) kerana
bentuk dan fungsinya telah tetap dan telah diterima dan digunakan secara meluas oleh
pengguna sesuatu bahasa itu.



Metafora Linguistik
• Metafora linguistik pula adalah ekspresi linguistik yang melibatkan ujaran, ayat, frasa atau

kata yang bersifat metaforikal. 

Metafora Konseptual
• Metafora konseptual adalah satu bentuk mekanisme kognitif yang digunakan oleh

manusia untuk mengkonsepsikan dan memahami entiti abstrak melalui sesuatu yang
konkrit. Entiti konkrit ini biasanya dijadikan domain sumber untuk memahami entiti
abstrak yang dikenali sebagai domain sasaran.

• Proses pemetaan dua domain atau pemetaan projeksi dari domain sasaran ke domain
sumber mengambarkan struktur kognitif yang berlaku dalam minda pemikir Melayu.



METAFORA MELAYU: CERMINAN EMOSI

• Emosi berasal daripada perkataan Latin emover yang bermaksud bergerak, kegembiraan
dan kegusaran. Leksikal emosi ini digunakan untuk menggambarkan pengalaman
subjektif seseorang seperti cinta, marah, suka, resah, tertekan, malu, benci, duka,
gembira, tenang dan pelbagai lagi. (Ortony. A, et al.,1988)

• Manusia cenderung memanfaatkan metafora untuk mengekspresikan emosi yang abstrak
dan subjektif kerana emosi ini agak sukar untuk difahami melalui bahasa literal.

• Emosi ialah konsep satu yang abstrak, kita tidak dapat melihat bentuk atau rupa emosi
yang sebenar. Kita hanya dapat melihat reaksi atau kesan tindak balas daripada emosi
tersebut. Sebagai contoh, apabila kita marah, warna wajah akan berubah menjadi
kemerah-merahan, mungkin kita akan menangis atau melontarkan suara dengan kuat
dan mengherdik.



• Penggunaan metafora dalam penulisan teks tradisional Melayu misalnya telah
menimbulkan keindahan bahasa dan memberi nilai estetika yang tinggi dalam sesebuah
teks sebagai medium untuk menyalurkan pemikiran, kekreatifan dan kepintaran
masyarakat Melayu oleh pengarang teks tersebut.

• Pengarang teks tradisional Melayu tidak menonjolkan emosi secara terang-terangan
tetapi secara tersirat menerusi ungkapan-ungkapan atau leksikal yang menjurus kepada
perlambangan emosi.

• Jelas di sini bahawa, metafora bukan sahaja dianggap sebagai bunga-bunga bahasa,
tetapi merupakan salah satu cara pemikiran atau saluran menyampaikan maklumat,
makna atau maksud secara tersirat yang mencerminkan emosi pengguna bahasa.



Emosi CINTA (Hikayat Merong Mahawangsa)
• Muhammad Haji Salleh (2007) telah menyatakan bahawa perasaan cinta, kasih dan

sayang orang Melayu sangat subur dan kaya penggunaannya serta bersifat imaginatif.

(1a) MW 17:19 tuan puteri, dibawa oleh mak inang. Serta
dilihat oleh tuan puteri akan anak Raja Rum, maka ia pun
tunduk kemalu-maluan rupanya akan anak Raja Rum itu.
Maka anak Raja Rum itu pun jatuhlah hatinya, jadi tiadalah
takut keduanya itu akan burung geroda itu. Maka apakala
hari hampir petang pada ketika burung geroda itu akan
kembali maka keduanya itu pun ...

(1b) MW 41:1 ... Raja Seri Mahawangsa tinggal di negeri
Kedah kerana rupanya terlalu amat baik parasnya, lagi
tubuhnya putih kuning, rendah montel sifat tubuhnya. Tiba-
tiba datanglah gemar pada hati anak Raja Seri
Mahawangsa itu akan dia, hendak dijadikan isterinya. Maka
oleh Raja Seri Mahawangsa beberapa ditegahkan
anakanda baginda itu daripada beristeri akan budak ...

Metafora Konseptual:

CINTA  ADALAH SEBUAH BEKAS
CINTA ADALAH DAYA

Metafora Konseptual:

CINTA  ADALAH ENTITI YANG 
BOLEH DATANG DAN PERGI



Emosi MARAH (Hikayat Hang Tuah)



• Berdasarkan contoh data di atas, sifat- sifat api yang panas, haiwan kambing dan 
harimau yang galak serta haiwan menyambar seperti burung sewah (helang) yang agresif 
merupakan entiti konkrit yang boleh kita lihat menggunakan deria penglihatan, sentuh dan 
dengar dikonseptualkan sebagai domain sumber. 

• Proses pemetaan domain sumber (entiti konkrit) dan domain sasaran (entiti abstrak) data-
data yang dipaparkan menghasilkan metafora konseptual yang mengkonsepkan emosi 
marah sebagai MARAH ADALAH API, MARAH ADALAH KELAKUAN HAIWAN dan 
MARAH ADALAH KELAKUAN HAIWAN YANG AGRESIF.



METAFORA MELAYU: CERMINAN PEMIKIRAN

• Hassan Ahmad (2017) berpendapat bahawa manusia memang biasa berfikir atau melihat
sesuatu melalui proses mental yang dikenali sebagai proses perumpamaan atau
perbandingan. Proses ini juga dikenali sebagai kaedah analogi.

• Dalam sistem pemikiran Melayu, kaedah analogi ini sering digunakan untuk membentuk
konsep yang abstrak dengan menggunakan kata- kata yang merujuk kepada benda atau
nama yang diambil dari alam nyata sebagai bahan analogi.

• Secara tidak langsung kaedah ini telah memancarkan pemikiran, akal budi dan
kebijaksanaan bangsa Melayu dalam kemahiran berbahasa. Sehubungan dengan itu,
kaedah analogi boleh dikaitkan dengan sebagai contoh kewujudan dan fungsi pantun
dalam masyarakat Melayu, pemikiran penulis tersohor dan pemikiran penulis lirik lagu.



Pantun peribahasa, kiasan dan ibarat

Fungsi pantun: Ekspresi rasa kasih dan sayang
Metafora konseptual: 
KASIH/SAYANG ADALAH IKATAN
KASIH/SAYANG ADALAH OBJEK YANG SALING MELENGKAPI

Fungsi pantun: Sindiran
Metafora konseptual: SIFAT AMBIL KESEMPATAN ADALAH KEMUSNAHAN

Fungsi pantun: Peringatan
Metafora konseptual: KETIDAKSEMPURNAAN ADALAH KITARAN



HAMKA buku Falsafah Hidup (1939, 2019)
• Pengintepretasian makna metafora AKAL, KEHIDUPAN dan FIKIRAN. 

• Sebagai contoh, memelihara hidup, fikirannya terbuka, akal bertambah, tenunan hidup
merupakan contoh bentuk metafora linguistik yang terdapat dalam buku Falsafah Hidup.

AKAL ADALAH TATATINGKAT DI ATAS 
AKAL ADALAH TATATINGKAT DI BAWAH 
AKAL ADALAH UKURAN YANG BERTAMBAH 
AKAL ADALAH ENTITI YANG DITIMBANG 
AKAL ADALAH PENGHUBUNG 
AKAL ADALAH PERJALANAN 
AKAL ADALAH DAYA 
AKAL ADALAH PERGERAKAN 
AKAL ADALAH ALAT  
AKAL ADALAH OBJEK YANG TAJAM 
AKAL ADALAH OBJEK YANG BOLEH DITIMBANG 
AKAL ADALAH ENTITI YANG BOLEH DIROSAKKAN 
AKAL ADALAH KUASA 



Juara AJL 35 – Lirik lagu
GILA

• Pemikiran kreatif penulis lirik lagu, nilai estetika yang tinggi.

• gila terkurung – GILA ADALAH BEKAS

• Jiwanya terkurung – JIWA ADALAH BEKAS
• minda ku tak terbuka – MINDA ADALAH BEKAS

• menanggung sepiku – PENDERITAAN ADALAH DAYA
• penuh dengan penipu dusta – PEMBOHONGAN ADALAH 

BEKAS

• aku takut aku jatuh – KETAKUTAN ADALAH TATATINGKAT DI 
BAWAH



METAFORA MELAYU: CERMINAN JATI DIRI

• Jati diri atau huwiyyah bermaksud sifat-sifat atau ciri-ciri atau watak asli yang dimiliki oleh
seseorang atau sesuatu bangsa yang membentuk identiti serta perwatakan bangsa tersebut
(Ahmad Mohamad Said 2009).

• Jati diri ialah sifat atau ciri yang unik dan istimewa dari segi adat, bahasa, budaya dan agama
yang menjadi teras dalam membentuk sahsiah dan lambang keperibadian seseorang individu
atau sesuatu bangsa. Jati diri juga disebut sebagai identiti yang merujuk kepada identiti diri
atau keperibadian diri yang sebenarnya yang dimiliki oleh seseorang, bukan sahaja terlihat
secara lahiriah, tetapi termasuk juga nilai-nilai yang menjadi pegangannya (Wan Muhamad
2010).

• Bangsa yang mempunyai identiti serta jati diri yang kukuh dikatakan sukar menerima
pengaruh luar yang bertentangan dengan adab dan budaya bangsa itu. Identiti sesebuah
bangsa merupakan kepercayaan, sikap dan pendapat yang tersusun dan dinamik yang
dipegang oleh sesuatu bangsa.

• Individu yang mempunyai identiti diri akan memahami secara tidak langsung siapa dirinya dan
berhati-hati dalam setiap tindakan dan tingkah lakunya supaya tidak bertentangan dengan
agama, budaya dan adat yang menjadi pegangan bangsa dan kaumnya.



JATI DIRI dalam Tunjuk Ajar Melayu
(Tenas Effendy, 2006)

• kain dan baju – IMEJ/ PERSONALITI

• dibalut iman – PERLINDUNGAN / 
KAWALAN



JATI DIRI dalam berkomunikasi – Kesantunan 
Berbahasa
• Awang Sariyan (2007)

• Penggunaan bahasa yang baik, sopan, beradab, memacarkan peribadi mulia dan
menunjukkan penghormatan kepada pihak yang menjadi teman bicaranya.

• Kesantunan bahasa menjadi salah satu ciri penting bangsa yang bertamadun.

• Kesantunan bahasa atau santun berbahasa menjadi amalan kepada bangsa yang berjati
diri, memelihara adab dan kesopanan serta bertamadun tinggi.

• Kesantunan memacarkan jati diri penutur bahasa melalui nilai-nilai murni yang positif.



Gurindam
12 (Raja Ali 
Haji, 1847)

MENGUMPAT

MEMUJI SECARA BERLEBIH-LEBIHAN

BERBOHONG

MENCARUT



KONSEP JAGA AIR MUKA 



• Menjaga maruah penutur dan pendengar
• Elak konflik

Bodoh-bodoh sepat, tidak makan pancing
emas

Maksud: Biarpun bodoh, dapat juga memilih mana
yang baik dan mana yang buruk.
(Kamus Istimewa Peribahasa Melayu, 2016: 50)

Walaupun seseorang itu bodoh, tetapi dia masih
tahu memilih yang mana baik atau yang mana
buruk untuk dirinya.

Bodoh sepat

Maksud: Nampaknya bodoh, 
sebenarnya tidak.
(Kamus Dewan Perdana, 2020: 308)

Walaupun jodoh belum dapat.
Jangan sungkan janganlah rimas;

Walaupun bodoh seperti sepat,
Tidak termakan pancing emas.

(Mohamed Naim Daipi, 2018)



PENYATUAN
• Penggunaan metafora seperti frasa peperangan

menentang musuh, Virus COVID-19 adalah
musuh kita bersama dan sekutu kepada virus 
ini yang digunakan untuk menjelaskan dan 
memerihalkan isu pendemik.

• Penggunaan metafora untuk mengkonsepsikan
entiti yang abstrak dan bersifat implisit dalam
menjelaskan sesuatu konsep yang kompleks, 
rumit dan baharu. 

• PEMBASMIAN COVID-19 ADALAH 
PEPERANGAN

• COVID-19 ADALAH MUSUH



PELESTARIAN METAFORA MELAYU

• Isu dan Cabaran Pelestarian:

• Metafora – isu lapuk – ketinggalan zaman – persepsi masyarakat, pengguna bahasa.

• Tidak dianggap sebagai satu kemahiran bahasa.

• Generasi muda tidak faham, tidak tahu guna dan kurang mahir (lisan dan tulisan), sukar
diingat.

• Cara atau kaedah pembelajaran kurang efektif – pelajar bosan – belajar hanya untuk
lulus peperiksaan.



Langkah 
Pelestarian 
Metafora Melayu

• Penggunaan 
Peribahasa Melayu di 
Media Massa



Strategi Dewan Bahasa dan 
Pustaka menggunakan media 
sosial rasmi Facebook



Projek Inovasi Pensyarah dan Pelajar Program LG241 
Bahasa Melayu Komunikasi Profesional

• iPeM – Peribahasa Melayu Interaktif

• iPeMelodi – Peribahasa Melayu Interaktif Bermelodi





Contoh Peribahasa 
Bermelodi



KESIMPULAN

• Metafora Melayu ialah lambang leluhur bahasa, budaya dan warisan bangsa.

• Bahasa dan persuratan acuan sendiri, cerminan emosi, pemikiran dan jati diri bangsa
iaitu satu bangsa yang bebas merdeka.

• Hilang bahasa, hilanglah bangsa! Hilang bangsa, hilanglah budaya, mungkin hilang juga
agama. (Abdullah Hassan, 2021)

• Bahasa dan pemikiran saling mempengaruhi. Sekali kita kehilangan bahasa, cara kita
berfikir juga akan terkesan. Kaedah pemikiran akan berubah. (Syed Ali Tawfik Al-Attas, 26
Mei 2018)


